UPM kongsi kepakaran

Bantu pengusaha mengenai kaedah serta pendekatan terkini, meningkatkan pengeluaran sarang burung walit

USAT Transformasi Komuniti

Universiti (UCTC), Universiti Putra

Malaysia (UPM) berkongsi

kepakaran bagi membantu
pengusaha sarang burung walit Malaysia
dalam kursus ‘Kaedah Menambahkan
Penghasilan Sarang Burung Walit’
baru-baru ini.

Kursus yang berlangsung selama dua
hari itu bertujuan memberi pendedahan
kepada pengusaha mengenai kaedah serta
pendekatan terkini untuk mengatasi
masalah dan meningkatkan penghasilan
sarang burung walit.

Timbalan Pengarah UCTC, UPM, Prof.
Madya Dr. Azhar Kassim berkata, peserta
kursus mendapat input secara terus
bersama pakar UPM mengenai senario

semasa dan cabaran industri burung walit

di negara ini.

“Pakar-pakar dari UPM bersama rakan
pintar dari industri telah meninjau situasi
di lapangan sejak awal tahun ini dan
beberapa buah rumah burung walit telah
dipulihkan serta menunjukkan
peningkatan dalam penghasilan sarang
burung.

“Sambutan dari pengusaha sangat
menggalakkan setelah program pemulihan
rumah burung walit yang digerakkan
melalui UCTC menampakkan hasil,”
katanya di Bangunan Jaringan Industri
Jaringan dan Masyarakat, UPM.

Menurut beliau, UCTC turut menjemput
seorang pengusaha rumah burung walit
yang dikenali sebagai Pak Harry untuk
berkongsi pengalaman beliau dalam
pemulihan rumah burung walit.

“Beliau telah membantu pihak industri
serta aktif memberi tips di laman blog
beliau iaitu swiftlet Farming.blogspot.com
dalam menjayakan perusahaan sarang
burung walit di dalam dan luar negara,”
katanya.

Selain itu, dianggarkan bllangan rumah -
burung waht yang sedang beroperasi di
Malaysia melebihi 50,000 buah rumah
namun 80 peratus daripada rumah
tersebut menghadapi permasalahan
seperti tidak didiami burung atau
penghasilan sarang burung menurun dan
amat sedikit. Ini turut melibatkan kerugian
hampir 10 billion ringgit berdasarkan kos
- yang dilaburkan bagi mendirikan rumah
burung walit.

UPM telah dilantik oleh Kementerian
Pertanian dan Industri Asas Tani sebagai
Pusat Kecemerlangan Penyelidikan Walit
dan tugas itu dipikul oleh UCTC yang
dahulunya dikenali sebagai Pusat
Pengembangan, Keusahawanan dan
Pemajuan Profesional (APEEC) pada
pertubuhannya pada tahun 2007.

UCTC telah menggerakkan usaha

- PENGUSAHA sarang burung walit, Harry

Kok berkongsi pengalaman beliau bersama
peserta kursus Kaedah Menambahkan
Penghasilan Sarang Burung Walit dl UPM
baru-baru ini.

